
Ju jeni Kryetarja e re e Bordit Nacional pér
Kontroll té Kancerit (BNKK). Ju lutem na tregoni
dicka pér Programin Nacional pér Kontroll té
Kancerit né Kosové (PNKK)?

Uné jam Kryesuesja e Bordit pér Zhvillimin e Programit
Shtetéror pér Kontrollin e Kancerit, ¢ eméruar né
néntor t€ vitit 2020. Meqé emérimi né kété pozité erdhi
né njé kohé té pakohé né pandemi, aktivitetet kané qené
té pamundura dhe té cunguara pér shkaqe pandemie.
Kjo nuk ka ndodh vetém tek ne, por pér fat té keq né
téré botén. Fokusi ka qené pandemia dhe mundésia
pér t€ luftuar Covid 19 dhe vémendja né sémundjet
tjera pérfshiré kétu edhe kancerin ka qené e zbehur.
Né vendet e zhvilluara né Evropé, ku kané strategji
té miréfillta pér parandalimin, zbulimin e hershém,
diagnostikimin dhe trajtimin e miréfillté t€ sémundjeve
kanceroze, hendeku qé ka shkaktuar pandemia ka qené
dhe vazhdon té jeté i madh. Kétu nuk béné pérjashtim
as Kosova. Njé hulumtim i fundit tregoi qé gjaté
pandemisé, rreth njé milion raste me kancer mund té
jené té padiagnostikuara né Evropé, rreth 100 milion
teste pér skreningun e kancerit nuk jané kryer (qé do
té ndikoj né té ardhmen né diagnostikim té rasteve té
reja né stade t€ avancuara dhe né rénie t€ mbijetesés sé
pérgjithshme), 1 né 2 njeréz me simptome potenciale pér
kancer nuk jané referuar urgjentisht pér diagnostikim
si dhe 1 né 5 paciente me kancer né Evropé aktualisht
akoma nuk kané marré trajtimin e nevojshém kirurgjik
ose me kimioterapi. Pasojat e tilla nga pandemia zgjuan
edhe Bashkimin Evropian, zyrén pér shéndetési té
lansojné kampanjén me 11 maj “Koha pér Veprim” —
“Time to Act”, ku me materiale té ndryshme té nxisin
¢do vend né Evropé qé té restaurojné sa mé shpejté
shérbimet e kancerit pér t'i ikur mundésisé qé pandemia
Covid 19 té shkaktojé njé epidemi té re té kancerit.
Ftoj organet e larta té shéndetésisé né Kosové, zyrén
¢ Bashkimit Evropian, organizatat tjera ndérkombétare
shéndetésore né Kosové gé té na béjné pjesé pérbérése
té kampanjave té tilla ku mund té pérfitoj edhe Kosova.
Meqgé zyrat ndérlidhése jané né Kosové pér té ndihmuar
popullin e Kosovés, mendoj qé lufta kundér kancerit
éshté lufté e pérbashkét, vecanérisht kur dihet se
vdekjet nga kanceri jané shkaktaret kryesor té vdekjeve
né mbar botén. Covid-19 na tregoi se ekzistojné dallime
té médha né ofrimin e shérbimeve shéndetésore né mes
té vendeve té zhvilluara dhe atyre né zhvillim, nxori né
pah edhe né fillim egoizmin, ku secili vend luftonte
pér vete, por mé voné, me njohjen e virusit filloi edhe
solidariteti. Njé dallim i tille ekziston edhe né ofrimin e
shérbimeve shéndetésore pér sémundjet kanceroze né
mes té vendeve té zhvilluara dhe atyre né zhvillim. Meqé
béhet fjalé pér sémundje kronike - kancerin, dallimet e
tilla nuk vihen né pah menjéheré, por ato ekzistojné dhe
hendeku éshté né rritje e sipér. Pér kancerin éshté folur
qysh moti, 3000 vite para erés soné, andaj besoj se ka
vend vetém pér solidaritet dhe mé shumé bashképunim
né mes t€ vendeve né zhvillim dhe vendeve té zhvilluara.

Sa éshté mbéshtetur ky program nga Ministria e
Shéndetésisé si Institucion implementues i kétij
programi?

Ministria e Shéndetésisé, besoj se me kthimin né
normalitet nga pandemia, do t€ vazhdoj mbéshtetjen
si dhe dakordimin né lidhje me prioritetet pér
kontrollin e kancerit né vendin toné, né bashképunim
me t€ gjithé profesionistet e fushés. Mbase edhe
duhet pérséritur qé lufta kundér kancerit éshté lufté
e pérbashkét e té gjithéve, ideté e secilit do té mund
te kontribuonin qofté né parandalim, detektim té
hershem, diagnostikim, trajtim, kujdes paliativ, me te
vetmin qéllim qé pacientet toné té jetojné mé gjaté
dhe té kené njé jeté kualitative deri né fund.

A mendoni se program ekzistues duhet plotésuar
apo ndryshuar?

Puna e béré né hartimin e programit ekzistues éshté
pér t'u vlerésuar. Aty kané punuar profesioniste té
fushés, té cilét kané njohur miré problematiken e
sémundjeve kanceroze né vendin toné. Fshté mé
s¢ normale qé programet e tilla me kohén duhet
plotésuar dhe pérshtatur edhe rrethanave kohore.

Sipas jush, cilét mund té jené faktorét gé
véshtirésojné implementimin e masave té
parapara me PNKK

Implementimi i programeve té skreningut me
qéllim té detektimit té hershém, pastaj teknikat e
reja diagnostike molekulare, procedurat e ndryshme
kirurgjike, barérat e reja onkologjike specifike, kané
kosto. Megjithaté, gjithmoné duhet shikuar mundésia
e implementimit té programeve duke ju pérshtatur
rrethanave ckzistuese, né ményré qé té gjejmé
modalitete té péraférta qé kané funksionuar né
vende té tjera né zhvillim. Harmonizimi i shérbimeve
aktuale, multidiciplinariteti, bashképunimi né mes
té profesionisteve shéndetésor, bordet tumorale,
konsiliumet mjekésore, té gjitha kéto rrisin cilésiné
e ofrimit té shérbimeve pér pacientet me kancer.
Ne boten e zhvilluar kjo i takon se shkuares, ndersa
ne duhet te vrapojme per te arritur qgellimet e
pérbashkéta. Fakti se Kosova ka moshén mesatare té
popullate té re 30.2 vje¢, nuk duhet t€ na relaksoje.
Pérkundrazi, koha éshté né favorin toné pér hartim
té programeve gjithépérfshirése pér parandalim,
detektim t€ hershém, diagnostikim dhe trajtim,
meqé popullata joné pritet qé né vitin 2061 t& arrijé
moshén mesatare ne 45 vjec.

Cili éshté aktualiteti né lidhje me Regjistrin e
Kancerit né Kosové

Kjo pyetie do duhej ti adresohej institucionit
pérgjegjés e qé éshté Institutit Kombétar €
Shéndetit Publik né Kosové. Megjithaté, mendoj qé
ka pérmirésim né raportimin e sémundjeve malinje
viteve té fundit. Kancer regjistri éshté shumé i
réndésishém. T¢ dhénat pér incidencen, mortalitetin
por edhe pér shérbimet kanceroze jané mé sé té
réndésishme. Kéto té dhéna jané t€ réndésishme pér
té kuptuar shtrirjen e kancerit. Pérmes njé kancer
regjistri t€ miréfillté do t€ mund té pércilleshin
ndryshimet né incidence dhe mortalitet, ¢ me kété
edhe hartimin e programeve preventive si dhe atyre
pér trajtim.

